KRIOLU (CABO VERDEAN CREOLE)

OPSONS PA VIAJA DURANTI TENPU KI LINHA KOR DI LARANJA STA BEN STA FITXADU

TRANSPORTI DI GRASA

Autokarus di Linha Kor di Laranja sta ben kori entri Forest Hills y Back Bay /Copley tal komu
Oak Grove y State /Government Center. Toma Linha Verdi entri Government Center y Copley.
Autokarus debi txiga na paraji na kada 45 sigundus duranti oras di konjeston. Nota ma
autokarus ta leba mas tenpu pa txiga na stason di ki tenpu ki metro di Linha Kor di Laranja

ta fazeba.

Tudu kes veikulus di transporti ta ser konpativel ku ADA. Alguns di kes autokarus ten pizu
baxu, mas maiuria ta teni ilivador na porta di tras o karu ku asesu pa kadera di rodas tanbe ta
sta disponivel si bu pidi un.

BISIKLETAS AZUL

Duranti blokeiu di Linha Kor di Laranja, bilhetis gratis pa anda di bisikleta azul ta sta disponivel
pa tudu algen. Bu podi uza kel bilheti pa un tenpu di viajen limitadu di 45 minutus sen paga
nada. Nu ta ben teni bisikletas ku lugar di stasionamentu garantidu na txeu stason di bisikletas
azul. Aplika na bluebikes.com o na aplikativu na bu movel. Vizita bluebikes.com pa odja mapa
di stasons.

KONDUSON

Si bu ta podi, pur favor, ivita konduzi duranti es periudu di tenpu. Nu sta spera un inpaktu
grandi na tudu rijion di nos redi di trafiku pur kauza di blokeiu na kaminhu di konboiu. Fikandu
na bu kaza, andandu a pé, andandu di bisikleta, o tomandu autokaru, bu ta dixa spasu na strada
pa kenha ki ten ki konduzi y pa servisus di imerjensia.

Vizita boston.gov /orange-line pa fika senpri informadu!

SIRVISU FERUVIARIU

Kualker pesoa podi entra di grasa na stason di sirvisu dentu di konboiu na Sidadi di Boston
duranti blokeiu di Linha Kor di Laranja. Pa entra, mostra kondutor bu karton di Charlie o bu
bilheti di Charlie. Ka presiza teni dinheru n’el, y bu ka presiza konpra bilheti pa uza sirvisu
feruviariu. Kel lei ta aplika pa tudu zona 1A, 1, y 2 di sirvisu feruviariu pa fora di Sidadi tanbe.
Vizita mbta.com/commuter-rail pa odja mapas ku orarius.

Kartons di Charlie sta disponivel di grasa pa tudu algen na tudu Bibliotekas Publika di Boston y
tanbe na Kambra Munisipal, na primeru andar. Vizita boston.gov/orange-line pa obteni un
lista mas atualizadu di lugaris ki bu podi bai panha un karton di Charlie.

Sirvisus feruviariu ta sta disponivel na siginti stasons di Linha Kor di Laranja:
» Forest Hills (pa Ruggles, Back Bay, y South Station)

Ruggles (pa Forest Hills o Back Bay y South Station)

Back Bay (pa Ruggles y Forest Hills o South Station)

Oak Grove (pa Malden Center y North Station)

North Station (pa Malden Center y Oak Grove)

Linhas di Needham, Providence /Stoughton, y Franklin /Foxborough tanbe ta fornesi sirvisus
pa stasons di Linha Kor di Laranja.

Pa mas informason sobri meius di obteni asesu a sirvisus feruviarius, vizita
mbta.com/accessibility /commuter-rail-guide.

Vizita boston.gov /orange-line pa fika senpri informadu!

https://www.mbta.com/accessibility/commuter-rail-guide

